ПРВ ДЕЛ

МЕРИ  КОСТАДИНОВА:  ВЕЛАТ „МАЈЧИНАТА МИЛОСТ КАНТАР НЕ ЈА МЕРИ“.
ДОБРЕ НИ ДОЈДОВТЕ ДРАГИ РОДИТЕЛИ НА НАШАТА СКРОМНА ПРИРЕДБА ПО ПОВОД ДЕНОТ НА ЖЕНАТА 8ми МАРТ.

ДОНЕ НАЈДОВ: И КАКО ШТО Е РЕД НАЈПРВО ВЕ ПОЗДРАВУВАМЕ А ПОТОА СО ПЕСНИЧКИ ЌЕ ВЕ МИЛУВАМЕ.

МЕРИ КОСТАДИНОВА: ГИ ПОВИКУВАМ:

БЛАГИЦА

БОШКО

АНДРЕ

МАРИЈА 

И ДИЈАНА

ВТОР ДЕЛ

МЕРИ КОСТАДИНОВА:

„МАЈКАТА ЗА ДЕЦАТА ОД УСТАТА СИ ДЕЛИ“

МАЈКАТА Е ЕДНА И ЗА НАС МНОГУ ВРЕДНА.

ДА ГИ СЛУШНЕМЕ:

СЛОБОДАНКА

ИВОНА

И РОЗАНА

ПА ДА СЕ ЗАБАВУВАМЕ СО МАЛКУ МУЗИКА.

(МАРИОНКА) – модерен балет
ТРЕТ ДЕЛ

ДИЈАНА ЗЛАТЕВСКА: НЕ МИЛУВААТ ВАШИТЕ НАСМЕВКИ ЉУБОВ И ТОПЛИНА ЗРАЧАТ И ЗАТОА МНОГУ НИ ЗНАЧАТ.

ДА ГИ СЛУШНЕМЕ:

НИКОЛА

ЕМИЛИЈА

ДОНЕ 

И МЕРИ.

ЧЕТВРТ ДЕЛ 

МАРИЈА МАНЧЕВСКА: А СЕГА СЕКОЈ ОД НАС ЌЕ КАЖЕ ПО ЕДЕН СТИХ ЗА ВАС

( РЕЦИТАЛ )
„ЧЕСТИТ ПРАЗНИК“
ПЕСНИЧКА „МАЈКО МИЛА,МАЈКО ДРАГА“

ПЕТТИ ДЕЛ

МЕРИ КОСТАДИНОВА: КОЈ Е НАЈУБАВ ПОДАРОК ЗА МАЈКАТА ЌЕ НИ КАЖАТ:

ФИДАНКА

ИВАНА

И НАТАЛИЈА


ШЕСТИ ДЕЛ


АНДРЕ ДАВЧЕВ: ИМА ЕДНА ПЕСНА „ОЧИ“ ЈА НАПИШАЛ АЦО ШОПОВ, И НИЕ НАПИШАВМЕ ПЕСНА ЗА ВАШИТЕ ОЧИ.

ДА ГИ СЛУШНЕМЕ:

САРА

СИМОНА

И ЈОВАНА

( ЏОН  ТРАВОЛТА ) – Модерен балет
СИТЕ ЗАЕДНО:

ВИ БЛАГОДАРИМЕ ШТО ВНИМАТЕЛНО НЕ СЛЕДЕВТЕ И АПЛАУЗИ НИ РЕДЕВТЕ
МОЈАТА МАЈКА - Благица

Мојата мајка

многу ми е мила,

таа има раце

нежни како свила.

Мојата мајка

везден ме гали

со топлите раце

по образите мали.

Навечер в кревет 

мојата мајка

за добар сон, 

ми раскажува бајка.
МАМИЦА - Бошко


Мамо.мила мамице,
лична како цвеќе.
покрај тебе секогаш
бескрајно сум среќен.

Твојта топла насмевка
како сонце грее,
кога ти ми зборуваш
чинам славеј пее.

ТЕ ЉУБАМ МАМО МИЛА - Андре

Во утра рани, штом зората руди,
со топол шепот, мама ме буди.
Над мене стои, и нежно се свила, 
во својот поглед, насмевки скрила. 

Ти ми подаруваш насмевки благи,
о мамо моја ти ми даваш сила.
Ти ми подаруваш бакнежи драги,
те љубам мамо мила.

Со твојта нега,со твојата грижа,
јас растам бргу години нижам.
За се што стори,за се што ми дари,
од срце мамо ти благодарам.

Ти ми подаруваш насмевки благи,
о мамо моја ти ми даваш сила.
Ти ми подаруваш бакнежи драги,
те љубам мамо мила.

МАМА Е ДАМА - Марија

Мама е дама, никогаш сама, 

вистина -не е драма. 

Со прекрасна лика, 

од топлина блика, 

и на јаве и на сон-мајка се вика. 

Со прегратка мила,

нежна ко свила 

Ко горска вила,таа е Дива. 

Мама е се,што убавина носи, 

што топлина прави,

што љубов ми дари.

МАМА ЌЕ НИ ДАДЕ - Дијана

Ова прсте вели: „Браќа многу ми се јаде!“

Ова вели: „Нешто благо! Кој ли ќе ни даде?“

Ова вели: „Таму има полна тегла слатко!`“

Ова вели: „Да земеме, да јадеме братко!“

Најмалото прсте вели: „Ако толку ви се јаде, мама ќе ја помолам,

мама ќе ни даде!“
ЗА ТЕБЕ МАМО - Слободанче

Денес ти е празник

мајчице моја, 

среќа ти посакува

ќерката твоја.

Долго да ми живееш

среќна и весела

милно да се грижиш

за мојата младост.

Те сакам мајко

те сакам знај,

биди ми среќна

среќна до бескрај.

ЗА ПРАЗНИКОТ НА МАМА – Ивона

Грижа јас си имам

треба да решам сама,

што- за празникот

да и подарам на мама?

И како да и возвратам 

за ноќи бессони долги?

Па можеби, 

најубаво е вака

ќе и подарам букет

и ќе и речам

многу те сакам!

ЃЕРДАН ОД ЅВЕЗДИ - Розана

Ѓердан од ѕвезди,в ноќта што светат,
мајко за тебе јас денеска плетам.
Нај убав мајко,украс тој ќе е,
дење и ноке знај в блесок ќе грее.

Носи го сегде,украсот светол,
сплетен со љубовта ширна ко светот.

В чесот штом силно,грижа те мачи,
мајко тој украс нов надеж ќе зрачи.
Колку те сакам,колку те љубам,
вечно ќе шепне знај ѓерданор убав. 

Носи го сегде,украсот светол,
сплетен со љубовта ширна ко светот.

ПОЗДРАВ ДО МАЈКАТА – Никола


Од се срце,мила мајко,
прими поздрав в овој час.
Знај:те љубам и те гушкам
благодарен сум ти јас.

Ти ме учиш, мила мајко,
ме водиш по светол пат-
ти ме учиш јас да љубам
труд и книга,татков кат.

Твоите зборови звучат мило,
мила мајко,секој час.
Мене твојот лик ме гали
Каде и да бидам јас.

ШТО МИ Е НАЈМИЛО - Емилија

Мило ми е цвеќето

што в градина цвета

мила ми е птицата

високо што лета.

Мило ми е сонцето

кога топло грее,

а најмила мамичка

кога ми се смее.

НАСМЕВОТ НА МАМА - Доне

Прекрасен е месечко

со сребрена руба

кога ќе се појави

над пределот убав.

Лично е сонцето,

со дланките бели,

наутро штом разлее

зраци, светли, врели.

И од румен месечко

и од сончко сјај

насмевот на мама

најубав е знај.

КОГО ГО САКАМ? - Мери

Баба ја сакам како двеве очиња,

И дедо го сакам како двеве очиња

Моиве очиња немирни поточиња.

Тато го сакам,многу го сакам,

Целата бликам во сјај,

За него рацете ги ширам до крај.

Мама ја сакам,ја сакам

Колку морето цело,

Колку небото синичко, бело

Неможам да опишам сама,

Колку ја сакам мама.
ЦВЕТ ПО ЦВЕТ – Фиданче

НА ЦЕЛ СВЕТ 
ПОТРЕБЕН МУ Е ЛЕК,
ЉУБОВ, УБАВ ЗБОР, МЕК
И СЕКОМУ ПО ЦВЕТ.
                       
ДОБРИНА ДА ВЛЕЕ,
ДУША ДА ГРЕЕ,
СЕКОЈ ДА ПЕЕ
И ДА СЕ СМЕЕ.
АЈДЕ ДЕЧИЊА,
ДА ДАРИМЕ ЦВЕТ,
НА СИТЕ ЖЕНИ- МАЈКИ - БАБИ
И ЉУБОВ НА ЦЕЛИОТ СВЕТ.
ЦВЕЌЕ ЗА МАМА – Ивана

Среќно дете цвеќе носи

да закити мили коси

цвеќе нежно, бои разни

ќе заличат мајкин празник.

В детска рака буќет цветен

само дете си го сплете

на мамичка дар да дари

в срце радост да и цари.

ЦВЕЌЕ ЗА МАМА – Наталија

Ќе наберам цвеќе

најубаво на свет

ќе ја израдувам мама

со погледи слатки ко мед.

Е ја гушнам силно

и ќе и кажам милно

ти си цвет што цвета

ти си пеперуга што лета

ти си сонце што грее

ти си птица што пее.

ОЧИТЕ НА МОЈАТА МАЈКА – Сара

На две езера од бајка

прилегаат очите на мојата мајка.

Наоколу стебла вити, 

а сред води, мирни, сјајни,

два залива, ко две тајни.

Што не можам еднаш само

да отпловам со чунот таму?

Каква птица таму грее

 сред езеро што милно пее?

Дал рипки златни ронат

и од дно тивко ѕвонат?

На две езера од бајка

прилегаат очите на мојата мајка.

ОЧИТЕ НА МАМА – Симона

Тие очи се бисер

што зраци рони,

погледот на мама

в срце ни ѕвони.

Очите на мама

се блескаво злато,

го згрнале со љубов

и срцето на бато.

Тие очи шеќерни

ко сонце ме греат,

кога ми е најтешко

топло ми се смеат.

НАЈУБАВИОТ ЗБОР – Јована

Го барам најубавиот збор
што само убавини здрушува,

што само љубов кажува.

Таков збор мама заслужува.

Најнежен збор е мајка,

волшебен збор е бајка,

потопол нема од сонце,

поискрен нема од срце.

Мирисен- гороцвет ситен,

најшарен- венецот китен.

Но збор е над сите други,

што крепи и дава сила,

што најмногу на мама и годи:

ТЕ САКАМ, мајко мила!

Честитки во училиште за баба и мама правам, играм, пеам се смеам, со радост славам.


Денес на приредба ќе ме слушаат мама, тато, бато, дада...


      Ве покануваме на кратка приредба по повод 8-ми Март 


на 07.03.2013 год. – четврток во 17.00 часот.                                                                           


                                Учениците од


                                 I³ одделение

